
 -غئير وک موٍعينلي سينده جهکتوٍر آذربايجان

  آنلاييشيک موٍعينلي

  

  ابراهيم رفرف

  

ــان     ــي، آذربايج ــدوغو کيم ــرده اول ــون ديلل بوٍت

 - و غئيــرموعينليــک ســينده ده ايــسملرين   توٍرکجــه

ــک  ــديرمک اوٍچــموعينلي ون لکــسيک و  وضــعيتيني بيل

ــک واســيطه ــر وار قراماتي ــي آذربايجــان توٍرکجــه. ل نده س

، آشاغي پلاندان    آنلاييشي موعينليک   - و غئير  موعينليک  

پلانـدا  و سـمانتيک     سـينتاکتيک    ک، فونتيک، لکـسيک، مورفولوژيـک،      سيرا ايله دئس   يوخاري پلانا کيمي  

لـرين    آنلاييشي آشاغي پلانداکي شرطلنمهنليک موعي -غئير/ موعينليکيوخاري پلاندا شرطلنن  .شرطلنير

مـوٍعين تأثيرليـک حـالين      (ميثالينـدا مورفولوژيـک علامتـه گـوره         قيزي چـاغير    . تأثيريني لغو ائده بيلير   

قيزي اوز باشينا بوراخسان، يا موٍتوروفه گئـدر يـا          سي وار، حال بو کي،        موٍعينليک ايفاده ) شکيلچيسي

سـي   نين اولدوغونا باخمايـاراق، جوٍملـه سـينتاکتيک شـرطلنمه نتيجـه      همين شکيلچي ميثاليندا  زيرناچييا  

  . موٍعينليک آنلاييشي ايفاده ائدير-اولاراق غئير

بـو  .  موٍعين دئيه ايکي دورومو قئيـده آلينيـر        -دوٍنيانين موختليف ديللرينده ايسمين موٍعين و غئير      

  ده  ايکي دورومو اينگيليزجه

I have read a book. 
I have read the book. 

  : دوروم بير آز داها موٍرکّبدير، فيکير وئرک،توٍرک ديلينه گلينجه. لرده گورمک اولار کيمي جوٍمله

  .من بير کيتاب اوخودوم

  .من کيتاب اوخودوم

  .من کيتابي اوخودوم

    لماز، چوٍنکي يه هئچ وجهله    ميثاللارين ايکينجيسيني اينگيليزجه    آيديندير کي، بوترجوٍمه ائتمک او

مـن بيـر   دير، يعنـي   سيني تمثيل ائتمکده  موٍعينليک آراسيندا بير کئچيد مرحله -او ميثال موٍعينليک و غئير    

ميثاليندا بير قدر موٍعينليـک     من کيتاب اوخودوم     موٍعينديرسه،   -سي تماميله غئير    ايفادهکيتاب اوخودوم   

آذربايجـان  جگيميـز کيمـي،    گـوره . کيمي ميثالدا موٍعينليـک داهـا آرتيقـدير    من کيتابي اوخـودوم     وار و   

سي خطّي بير ميقياس اوٍزرينده صـيفيردان يـوٍز فـاييزه              موٍعينليک مقوله  -نده موٍعينليک و غئير   سي  توٍرکجه

  .دوغرو دييشکن بير پارامتر کيمي تظاهوٍر ائدير

  

   فونولوژيک شرطلنمه- ۱

سـي    نين موٍبتداسيندا، موٍعينليک آنلاييشيني ايفاده ائتمک وظيفه        اوزلليکله جوٍمله بعضي ميثاللاردا،   

سـي    جوٍملـه چـاي ايچيلـدي     نين اوٍزرينه دوٍشور، بئله کي،        سي  نين موسيقي   نين وورغوسو يا جوٍمله     کلمه

  ):ميثاللاردا وورغو فرقينه فيکير وئرين(ايکي شکيلده ايفاده اولا بيلر 

  ).بير خئيلک دانيشيلدي و چاي ايچيلدي(ي  چاي ايچيلد-

  ).ساماواري سوندورون، چوٍنکي چاي ايچيلدي( چاي ايچيلدي -

بحث گئديرسه، ايکينجي ميثـال     )  موٍعين چايدان  -غئير(بيرينجي ميثالدا عوٍمومي چاي ايچمکدن      

  :ر وئرکباشقا بير ميثالا فيکي. دير کسکينليکله موٍعين چاي آنلاييشيني ايفاده ائتمکده

  ).هاردانسا قويون سسي گلدي(دي   قويون مله-

  ).دي ملهحيطده باغلاديغيميز قويون (دي   قويون مله-

نين موٍبتداسينا عاييد ايدي، فعلين تامامليغينـدا دا فونتيـک شـرطلنمه              گوردوگوموز ميثاللار جوٍمله  

  :گورونور

  ).يريب و گئري دونوبنظرده توتولموش سفريني بيت( ياشار سفردن گليب -

  ).دير بوگوٍنکو ضيافت همين موٍناسيبتله( ياشار سفردن گليب -

   لکسيک شرطلنمه- ۲

نـين   لـري  لر لکسيک معنا اعتيباري ايله و هر هانسي شکيلچيلرين يا باشقا نيطق حيصه بعضي کلمه 

  : رلاريي  خوٍصوصيتي داشيموعينليک  - يا غئيرموعينليک سي اولمادان  موٍداخيله

  . حسنياشار، آيدين،: ييرلار وٍعينليک خوٍصوصيتي داشي اوزل آدلار عوٍموميتله م-

دن، يعنـي     مـه   ده ايـشتيراک ائلـه      ايسمين آدليق حاليندا اولاندا، هر هانسي جوٍمله      ( عوٍمومي آدلار    -

ليـک خوٍصوصـيتينه     موٍعين -غئير)  شکلينده اولان آدلار   lexemeسوزلوکده قئيد ائديلديگي وضعيتده يا      

  .ائو، ياغيش، چيچک: ماليک اولورلار

يه دلالت  لر واحيد بير نسنه و بو کيمي کلمه   يئر، گوٍن، آي، دوٍنيا، باش ناظير، تانري، طبيعت          -

لـرده ايـسمين      بيلديگيميز کيمي، ايـسمي بيرلـشمه     . ييرلار  خوٍصوصيتي داشي موعينليک  ديگي اوٍچون     ائله

بيرينجـي ميثالـدا    . آنـا ديلـي، آنـانين ديلـي       : ليک حاللاري ايشتيراک ائـدير      ين يييه  موٍع -موٍعين و غئير  

بو کي، ايکينجي ميثالدا موٍعين بير آنـانين ديلينـه ايـشاره               موٍعين آنادان بحث گئدير، حال     -عوٍمومي، غئير 

ثاللاردا ايسمين  و بو کيمي مي   ، تانري حکمتي    سي  آذربايجان توٍرکجه اولکه باشچيسي،   آنجاق  . اولونور

نين باشچيسي، آذربايجـانين ديلـي و    اولکهسينه احتياج اولمور، يعني  نين ايشلنمه  ليک حالي   موٍعين يييه 

سـبب  . لر، دوٍزگون اولسالار دا، اونلاريـن ايـشلنمگينه ضـرورت قـالمير      کيمي ايفاده نين حکمتـي     تانري

 معناسـي حـسابينا او قـدر موٍعينليـک خوٍصوصـيتي       اوندان عيبارتدير کي، بو کيمي ايسملر اوز لکـسيک        

  .سي هئچ جهتدن يارديمچي اولا بيلمير ييرلار کي، باشقا مورفولوژيک علامتلرين ايشلنمه داشي

   دير-۲۰ياشيم :  سايلار نوميناتيو شکيلده ايشلننده موٍعينليک بيلديريرلر-

 سـوزون، بنـزر     عئينـي و بو کيمـي     قوزو   - قارا، قويون  - گوٍندوز، مال  - گوٍن، گئجه  -عومور -

 موٍعينليک آنلاييشي ايفـاده     -سيندن عمله گلن ترکيبلر غئير      سوزلرين ياخود دا موٍتضاد سوزلرين بيرلشمه     

  .ائدير

. من، سن، او، بـو    :  شخص عوضليکلري و ايشاره عوضليکلري موٍعينليک آنلاييشي ايفاده ائدير         -

و بـو کيمـي ترکيبلـر    ويرم، من او گوردوم، من او سوزونه اينـانيرام      من سن سئ  همين سببدندير کي،    

ردوم، من من سني سئويرم، من اونو گو: يانليش سسلنير و بونلارين دوٍزگون قورولوشو بئله اولماليدير 

 نون سوز   - هابئله غئير  .زونه اينانيرام اون عوضليکلر اوزونه غئير  - موٍعينليک آنلا  - اوييـشي ايفـاده     موٍعي

   ...نئچه، هاراسا، هاردانسا، هر کيم: ائدير

   مورفولوژيک شرطلنمه- ۳

و ) گوٍنشين ايشيغي، ياشارين کوينگي   (ليک حالي     نده ايسمين موٍعين يييه   سي  آذربايجان توٍرکجه 

ن و اونـلارا مخـصوص اولان مورفولوژيـک علامتلـر ايـسمي           ) کيتابي اوخـودوم  (موٍعين تأثيرليک حالي    

آنجاق نظرده توتولماليدير کـي،     . لر کيمي تانينميشدير    موٍعينليگينيه دلالت ائدن ان باريز قراماتيک واسيطه      

ليـک حـال      و مـوٍعين يييـه    ) ديـم  ني گورمـه   کيمسه(سينده موٍعين تأثيرليک حال       لر نتيجه   باشقا شرطلنمه 

 موٍعين تأثيرليـک حـال و       -هابئله غئير . ئده بيلر  موٍعينليگي ده ايفاده ا    -غئير )نين سوزو بير اولار    کيشي(

  . ليک حال موٍعينليگي ده ايفاده ائده بيلر  موٍعين يييه-غئير

سي ساييلان بو مورفولوژيک علامتلر بو ايمکاني يـارادير کـي،             آنجاق عوٍمومي موٍعينليک واسيطه   

نـين     چوٍنکي بو مورفولوژيـک علامتلـر کلمـه        کلمه جوٍمله داخيلينده اوز يئريني آسانليقلا دييشه بيلسين،       

نـين سـوز     فضوليسي    بيرلشمهنين ديواني    ضوليفپاسپورتو، کيمليگ سندي کيمي عمل ائدير، بئله کي،         

سـيني    جوٍملهآذربايجاني گزديم   هابئله  . شکلينده ده ايفاده ائتمک اولور    اينجيلري ايله دولغون ديواني     

مـن چـاي    و باشقا شکيللرده ده ايفاده ائتمـک اولـور، آنجـاق            زديم   آدديم گ  -من آذربايجاني آدديم  

لري داخيل  لرين آراسينا باشقا نيطق حيصه لرده حيصه   موٍعينليک ايفاده ائدن بيرلشمه    - کيمي غئير  ايچديم  

  .  بيرينه ياخين مووقع توتورلار-اولا بيلمير و اونلار جوٍمله داخيلينده بير

ييک کي، موٍعينليک بيلديرن بو شکيلچيلرين ايشتيراکي ايله عمله گلـن سـوز               يل  اونو دا قئيد ائتمه   

مـن ياشـارين يـازديغي مکتـوب اوخـودوم      يير، بئله کي،  لري ده موٍعينليک خوٍصوصيتي داشي     بيرلشمه

وبـو  من ياشارين يازديغي مکت: سي بئله اولماليدير کيمي ترکيبلر يانليش سسلنير و بونون دوٍزگون ايفاده     

  .اوخودوم

ن لر بـونلارا محدودلاشـمير و دئمـک اولار کـي، ايـسمي              موٍعينليک بيلديرن مورفولوژيک واسيطه   

    سترير     وعبوٍتون حال شکيلچيلري بير نويني ياراتماغا خيدمت گونليک حيسشـهردن  ميثال اوٍچون   .  موٍعي

 موٍعينليک بيلديرير و نه قدر کي، لري گوٍجلو شکيلده ايفادهشهرده قالماق و شهره دونمک  و  چيخماق  

لر يوخاري پلاندا اونو پوزماميشدير، بو موٍعينليک اوز وارليغيني قطعي شکيلده ايفاده              داها گوٍجلو واسيطه  

  .ائدير

سيندن بحث ائدرکن ايسمين موختليف حاللاريني        نين مورفولوژيک شرطلنمه    موٍعينليک آنلاييشي 

نلاردا ايفاده اولارو اوزدن کئچيرمک فايدالي اونليک ظرفيتيني گولونان موٍعي:  

دئديگيميز کيمي، بو حال ايـسمين سـوزلوکده قئيـد ائديلـديگي وضـعيتدير و هـر            :  آدليق حال  -

يه دلالت ائـدن ايـسملر بـو حالـدا      اوزل ايسملر يا واحيد بير نسنه     . هانسي مورفولوژيک علامتي يوخدور   

 -بـو ايلکـين غئيـر     .  موٍعينليـک خوٍصوصـيتيني ايفـاده ائـديرلر        - ايسملر ايسه غئير   موٍعينليک و عوٍمومي  

  .سينده دييشه بيلر لر نتيجه موٍعينليک جوٍمله داخيلينده باشقا شرطلنمه

دنيـز، نـه   : کـسکينليکله موٍعينليـک بيلـديرير   ): ووکاتيو حال، چاغيريش حـال   ( خيطابليق حال    -

سـيدير، بيـر شـئيه     نـين داخيلـي سـجيه    بو موٍعينليک خيطابليق حـالي    . لاقارداش، مني باغيش  . گوزلسن

خيطاب ائتديگيميز يا اونو چاغيرديغيميز زامان اونون بللي بيـر وارليـق اولـدوغونو قاباقجـادان تـانيميش         

ي کيم ـکيمسه، مني باغيـشلا     ني چاغيرماق اولمور، بئله کي،         موٍعين بير شخصي يا نسنه     -غئير. اولوروق

  .لر سمانتيک باخيمدان يانليش سسلنير ايفاده

لـر    موُختليـف شـرطلنمه   ): نين موٍبتداسي رولوندا چيخيش ائـدن ايـسملر         جوٍمله( خبرليک حال    -

بـو حـالين عوموميتلـه هرهانـسي        .  موٍعينليک خوٍصوصـيتي داشـييا بيلـر       -سينده موٍعينليک يا غئير     نتيجه

نين موٍبتداسـي منـسوبيت حالينـدا اولـور و            ق بعضي واختلار جوٍمله   مورفولوژيک علامتي يوخدور، آنجا   

سـي    نـين بيـر حيـصه       سـي   سوز يوخ کي، بورادا سوز بيرلشمه     . باشيم قالاباليقدير : موٍعينليک ايفاده ائدير  

 ـ. بيچيمينـده اولماليـدير   منـيم باشـيم قالاباليقـدير       اوزونو گوسترير، يعني همين ميثـال ذاتـاٌّ          ک موٍعينلي

  .نين طبيعتيندن دوغور آنلاييشي دا ائله بو بيرلشمه

 ايسمين قالان فعلي حاللاريندان تأثيرليک، يئرليک، يونلوک، چيخيـشليق، آراجليـق و ائـشليک               -

لـردن آسـيلي اولاراق هـم         حاللاري گوردوگوموز کيمي عوٍموميتله مورفولوژيک و سينتاکتيک شـرطلنمه        

  .عينليک آنلاييشيني ايفاده ائده بيلير موٍ-موٍعينليک، هم ده غئير

 موٍعينليک آنلاييشيني گـوزدن     -غئير/ بورا کيمي ايسمين فعلي حاللاريني و اونلارداکي موٍعينليک       

  :ايندي ايسه ايسمين ايسمي حاللارينا فيکير وئرک. کئچيرتديک

دميـر  : ينليـک بيلـديرير    موٍع -عوٍموميتله صيفت رولوندا چيخيش ائدير و غئيـر       :  آتريبوتيو حال  -

  .موش پيالهٍقاپي، گو

قـوش  :  موٍعينليـک ايفـاده ائـدير      -ليک حال آدلانديرديغيميز حال اکثراٌّ غئيـر         موٍعين يييه  - غئير -

آنجاق اوندا کـي، ايـسمين اوز طبيعتينـده موٍعينليـک خوٍصوصـيتي وار، همـين حـال                  . سسي، آنا ديلي  

 بو بحثدن چوخ اونملي بيـر       . اولکه باشچيسي، تانري وئرگيسي    :موٍعينليک خوٍصوصيتيني ايفاده ائدير   

کئچميشده بيزه قارشي بئله بير تنقيد ايرلي سوٍرموشدورلر        . نين حلّ يولو اوزونو گوسترير      قراماتيک مسأله 

ديـر و بونـون دوٍزگـون     يـانليش بيـر ايفـاده   رک ديلي اورتوقرافي سـميناري   ٍبيرينجي تو لي،    کي، دئمه 

رک ٍتـو نـين چوزومـو       مـسأله   بـو . اولماليديرنين بيرينجي اورتوقرافي سميناري      رک ديلي ٍتوسي    ادهايف

 واولکـه باشچيـسي     بوندان اول گوردوک کي،     . سوزونون موٍعين بير قاورام اولماسي ايله باغليدير      ديلي  

لـره احتيـاج      کيمي ايفـاده   نين وئرگيسي  نين باشچيسي يا تانري    اولکهدوٍزگوندور و   تانري وئرگيسي   

سـيني   حيـصّه ) نـين (يـن  باشقا سوزله هر گاه ايسمين اوزونده موٍعينليک خوٍصوصيتي وارسـا،    . يوخدور

تماميلـه دوٍزگـون قورولوشـا      دوولـت نـاظيرليگي     و  نـش ايـشيغي     ٍگـو حذف ائتمک اولار، نئجه کـي،       

لره احتياج يوخدور و بعضاٌّ حتا يانليش         ادهکيمي ايف دوولتين ناظيرليگي   و  نشين ايشيغي   ٍگوماليکدير و   

رک ديلي اورتوقرافي   ٍتوو  رک ديلي سميناري    ٍتويئرينه  نين سميناري    رک ديلي ٍتوبو سببدن   . سسلنير

لـرين   رک بـو کيمـي ايفـاده      همين ايـستيدلالا سـويکنه    . سيني آرخايينليقلا ايشلتمک اولار     ايفادهسميناري  

مهـوريتي خـاريجي ايـشلر نـاظيرليگي قافقـاز          ٍايـران ايـسلام جـو     : يکسـينه جـسارت ائـدير       ايشلنمه

رک ديلي اورتوقرافي سميناري    ٍبيرينجي تو بئله بير موٍلاحيظه ده ايرلي سوٍرولموشدو کي،        . سي ايداره

نين بيرينجي اورتوقرافي     توٍرک ديلي  و بو ترکيب ذاتاٌّ      سوزونون يئري يانليشدير  بيرينجي  سينده    ايفاده

سـينده بيـر      ايفـاده آذربايجان ديلي   گوزل  ديقّت ائتمک لازيمدير کي،     . شکلينده قورولماليدير اري  سمين

آنلاييـشي  آذربايجانين گوزل ديلي    هم ده   گوزل آذربايجانين ديلي    دن هم     ايهام وار، يعني بو بيرلشمه    

بورادا هر هانـسي ايهـام      . وئرينسينه فيکير     ايفادهآذربايجان ديلي   يازيلي  ايندي ايسه   . اورتايا چيخا بيلر  

بو ايهامين آرادان قالخماسي سوزلرين سيراسـيندان آسـيلي         . يوخدور، باخماياراق کي، قورولوش عئيندير    

رک ديلـي   ٍبيرينجي تو آيديندير کي، معنا باخيميندان     . سيدير نين نتيجه  سمانتيک شرطلنمه دئييل، ذاتاٌّ   

دان بيرينجـي سـمينار   حاقّيندا سوز گئتميـر و      رک ديلي   ٍرينجي تو بيسينده    ايفادهاورتوقرافي سميناري   

ميشيک، چـوٍنکي   بورادان آيدين اولور کي، سميناريميزي آدلانديرماقدا چاشقينليق کئچيرمه      . بحث اولونور 

  .هر شئيي اوز آدي ايله آدلانديرماق عقلين باشلانغيجيديرموٍدريکلر دئميشلي، 

دن آدلار عوٍموميتله موٍعينليـک بيلـديرير، چـوٍنکي بـونلار ايـستر              منسوبيت حاليندا چيخيش ائ    -

سي بيچيمينده، هـر حالـدا ايکينجـي يـا اوٍچونجـو نـووع تعيينـي سـوز                    تکليکده، ايسترسه سوز بيرلشمه   

اوغلومـوز گلـدي،    ) بيـزيم (: ييـر   سيدير کي، هميشه موٍعينليک خوٍصوصيتي داشي       نين نتيجه   سي  بيرلشمه

  .رک ديلي سميناري قورولدوٍسي چيخيش ائتدي، تواولکه باشچي

   سينتاکتيک شرطلنمه-۴

 موٍعينليـک آنلاييـشي ايفـاده       -غئيـر ) قاليبلشميش مجازي معنا داشييان سوز ترکيبلري     ( دئييملر   -

بونون سببي اوندان عيبارتدير    . ني ديبدن وورماق، قيلي قيلدان سئچمک       گوز گزديرمک، دهره  : ائدير

لر کيمي ديلين لکـسيک فونـدونا عاييـد           يملر موٍختليف سوزلردن تشکيل اولورسا دا، بسيط کلمه       کي، دئي 

  .اولورلار

سـوز  :  موٍعينليک آنلاييـشي ايفـاده ائـديرلر       -لر غئير    آتالار سوزونده ايشلنن ايسملر يا بيرلشمه      -

لـرده اولـدوغو کيمـي و بيـر آز         دئييم(بونون سببي ده    . دانيشيقدان کئچر، قورويان گوزه چوپ دوٍشر     

لرين ايفـاده     آتالار سوزونده موٍجرد آنلاملارين و عوٍمومي حکمتلي دوٍشونجه       ) داها گئنيش معنادا دئسک   

نـين    سوز يوخ کي، حکمت گئنيش قاپساملي بير قاورامدير و موٍعين بير شخص يـا نـسنه               . سيدير  ائديلمه

نـين   کيـشي سي موٍعينليک ايفـاده ائديرسـه،         جوٍملهنگي قاچدي   نين ر   کيشياوٍزرينده دايانماز، بئله کي     

  .  موٍعينليک ايفاده ائدير-سي غئير جوٍملهسوزو بير اولار 

لـري    موٍعينليک ايفاده ائدن صيفت يا عوضليکلرين ايشتيراکي ايلـه عملـه گلـن سـوز بيرلـشمه        -

  .يميز قوناقبو کيتاب، چاغيرديغ: موٍعينليک خوٍصوصيتينه ماليک اولور

ده ايــسمين آتريبــوتلاريني گوســترمکله موٍعينليــک خوٍصوصــيتيني   صــيفتلر موختليــف درجــه-

 بـو ميثـاللارين     . قالين کيتاب، اوخودوغوم کيتاب، موقدس کيتاب     : لرده آرتيرا بيليرلر    موختليف درجه 

لر ده مئيدانا چيخا      کيمي ايفاده يتاب  بير قالين ک  بيرينجيسي محدود شکيلده موٍعينليک بيلديرير، بئله کي،        

لـر کـسکينليکله    کيمي ايفاده اوخودوغوم کيتاب مضمونو    ياخود دا   بير اوخودوغوم کيتاب    بيلير، آنجاق   

 -او قـدر موٍعينلشميـشدير کـي، غئيـر    اوخودوغـوم کيتـاب   سبب اوندان عيبارتدير کي     . يانليش سسلنير 

  . لرينه قوشولا بيلمير موٍعينليک بيلديرن باشقا نيطق حيصّه

مـک، الـدن      آغيز ائله  -ديل:  موٍعينليک بيلديرير  - موٍرکّب فعللر دئييملر کيمي عوٍموميتله غئير      -

يا وئرمک، تونو سومرو تماق، گورماقعوباشا وو.  

سـينه ياخينلاشـير و       لر موٍرکّب فعـل مقولـه       کيمي فعلي بيرلشمه  پارک ائتمک   و  چاي ايچمک    -

  . موٍعينليک بيلديرير-يير، بو اوٍزدن غئير لکسيک ماهيت داشيداها چوخ 

ييـر و      موٍعينليـک کيفيتـي داشـي      - اوزونـه غئيـر    -لري اوز    بيرينجي نووع تعييني سوز بيرلشمه     -

دميـر قـاپي دويمـک،      : لر هر ايکي بيچيمده اولا بيليـر        اونلارين ايشتيراکي ايله عمله گلن فعلي بيرلشمه      

  .ي دويمکدمير قاپين

 موٍعينليـک کيفيتـي بيلـديرير و فعلـي          -لري هميـشه غئيـر       ايکينجي نووع تعييني سوز بيرلشمه     -

. قيـز سـسي ائـشيتمک، قيـز سـسيني ائـشيتمک           : لرده هر ايکي بيچيمده ايشتيراک ائده بيليـر         بيرلشمه

لري هميشه موٍعينليـک   خوصوصي آدلارين ايشتيراکي ايله عمله گلن ايکينجي نووع تعييني سوز بيرلشمه        

: ديقّت. صابير باغيني گزمک  :  موٍعين حالدا ايشلتمک موٍمکون اولمور     -کيفيتي بيلديرير و اونلاري غئير    

  ). سي يانليشدير ايفادهصابير باغي گزمک (

حيـاتين دادينـي    : لري هميشه موٍعينليک کيفيتي بيلـديرير        اوٍچونجو نووع تعييني سوز بيرلشمه     -

زو بـو قايـدادان     دئييملـر و آتـالار سـو      . سـي يانليـشدير     ايفـاده حيـاتين دادي آنلامـاق      : ديقّت .آنلاماق

  .زو بير اولارنين سو زون چوٍروگونو چيخارماق، کيشيسو: موٍستثنادير

دنيـزي مـين آرزويـلا    . لر داخيل اولا بيلير لرين آراسينا باشقا حيصّه موٍعينليک بيلديرين حيصّه   -

چـاي  : لر چيخيش ائـده بيلميـر       لرين آراسيندا باشقا حيصّه      موٍعينليک بيلديرن حيصّه   -غئير .سئير ائتمک 

  .گتيرمک

   سمانتيک شرطلنمه -۵

خوٍصوصيتي قازانمـاغي   عينليک  موٍ -سينده موٍعينليک يا غئير     ايسملرين سمانتيک شرطلنمه نتيجه   

حاقدا داها اطرافلـي        دير و بيز گله     سيني تشکيل ائتمکده    نملي بير تحقيقات ساحه   او جک يازيلاريميزدا بو

  . دانيشاجاغيق

ده ايرلـي سـوٍرولن فيکيرلـر حاقّينـدا           هابئله بـو مقالـه    يوخاريداکي بحثي زنگينلشديرمک اوٍچون     

نــين رداکــسياسينا  ز فيکيرلرينــي وارليــق درگيــسينظــر صــاحيبلريندن اولــري اولان  تنقيــدي موٍلاحيظــه

رندرمکلري ريجا ائديليگو.                  


